
Ibmel govva ja gudne læ; mutto nisson læ olbma gudne.

8 Dastgo olmai i læk boattam nissonest, mutto nisson olbmast boattam læ.

9 Ige læk olmai nisson ditti sivneduvvum, mutto nisson olbma ditti.

10 De damditti galgga nisson vuollegašvuođa mærka adnet oaivestes engeli ditti.

11 Daddeke i læk olmai hærra sist nissontaǥa, ige nisson olbmataǥa.

12 Dastgo nuftgo nisson olbmast læ boattam, nuft maida olmai nisson boft; mutto buok Ibmelest.

13 Dubmijækket ješ: orrogo dat hæivolaǯǯan, go nisson gapperættes oaive Ibmeli rokkadalla?

14 Igo luonddo ješ din bagad, atte, jos olmai vuovtaides luoitta gukka šaddat, de dat sunji æppegudnen læ?

15 Mutto jos nisson adda vuovtaides gukka šaddat, de dat sunji gudnen læ; dastgo vuovtak sunji addujuvvum læk gofčasen.

16 Mutto, jos guttege naggatallašgoattet vigga, de dittus son, mist i læk daggar vierro, ige Ibmel særvvegoddin.

17 Mutto nuft ravvededin, de im mon ramed, atte æppet di buorebussi čoakkai boađe, mutto bahabussi.

18 Dastgo vuosstaičedin de gulam mon, go čoakkai di boattebættet særvvegoddai, de soappamættomvuotta din gaskast læ; ja muttom dafhost galle dam jakam.

